
	ఉ.	
వేవెడఁగేల డీలు పడవ్రేసినఁ బైఁబడ వక్ర్రశీధుని

ష్ఠీవన మాచరించినవడిం జరణంబున దన్నిన న్రహిన్

బోవనిసార్థివస్ఫురణఁ బొందియు నుత్కళికాప్తి నొందుహే

లావతి యిట్టినీచతరులం బరికించితె యిమ్మహావనిన్.

	సీ.	
నెలఁత నీపలుకులో నిది కర్ణికారంబు వనిత నీనగ వెఱింగినది పొన్న

మెలఁత నీకనుసన్న నలరుబొట్టుగ ముద్దు పొలఁతి నీచేసంజ్ఞఁ బొదలుమావి

ముగుద నీసమ్ముఖంబున గ్రాలుసంపెంగ రామ నీహృదయపారగము క్రోవి

పడఁతి నీపద మాసపడునశోకము వినఁ బ్రియపడునీపాటఁ బ్రేంకణంబు



	 







	తే.	
అతివ యుష్మత్పదగ్రహాశ్రితము పొగడ, యువిద వావిలి యలరు నీయుసురు కలిసు

బంధుమధ్యమ మివ్వనాభ్యంతరంబు, విద్రుమాధర కన్నిచ్చ విశ్రమింపు.

	సీ.	
ఘనసుమనఃకులంబున నెట్లు పుట్టెనో యొరులచేరువ నున్న నుడుకుఁ జూపు

బహుపత్రభరణసౌభాగ్య మె ట్లందెనో యుగ్రగంధస్ఫూర్తి నుల్లసిల్లు

నిరవధికామోదభరిత మె ట్లయ్యెనో మహిబుణ్యతరులకొమ్మలఁ బెనంగు

సతతాభివృద్ధి రాజస మెట్లు గల్గెనో కఠినకంటకమైత్రిఁ గడపుఁ బ్రొద్దు



	 







	తే.	
ననుచు బెనుచూరపోలె జెల్లాట మెసఁగ, నసమకుసుమాపచయకౌతుకాప్తి నడరి

సంపెఁగల మల్లికాగుగుచ్ఛములఁ బొన్న, విరుల మఱి గేదఁగుల రెమ్మి వెలఁదు లంత.

	ఉ.	
కోయెలనోరుసోఁకనిచిగుళ్లు నికారపుఁజిల్క భిన్నము

ల్సేయనిపండ్లు కాలవడి లేవడి తెమ్మెరకూన రాశిగా

వ్రేయనికమ్మపుప్పొడి ప్రవృద్ధపిపాసమదాళికుత్తుకం

బోయనితేనియ ల్గమిచి పూవిలుకాని భజింప నంగనల్.

	సీ.	
కలకంఠముల నోరికడిదివ్వవలె నంచుఁ జికిలిగుబ్బెతలు గోసిరి చిగుళ్లు

చిలుకమూఁకలకూడు చెఱుతమా యని పువ్వుబోండ్లు మాఁగినపండ్లు పుచ్చుకొనిరి

యుదుటుదుమ్మెదలఁ బస్తునుతమా యని ముద్దుకొమరాండ్రు విరితేనె కొల్లఁగొనిరి

మదటగాలి వయాళి మాన్తమా యని కుమారికలు పుప్పొడు లావరించుకొనిరి



	 







	తే.	
అతనువిలు మూలవేయింతమని సుధార, సాధరలు తానిపూవుల నపహరించి

రంత నా క్రీడ భూక్రీడ నలసి యంసి, తాంబుజాక్షులు కంకేళిహాళి వ్రాలి.

	సీ.	
మోమాటనలరుతమ్ములతావు లగలింప గనుసన్న మనుఝషకముల నలపఁ

జూడనాసనిమైత్రిఁ జొక్కినయళిరేఁప వరగుత్తికగుసంకు నలటఁబెట్టఁ

గైవసం బగుబిసాగ్రముల నున్మూలింప మాటకు లోనైన మధువు లొలుక

జనుమానమందిన జక్కవలను రేఁప దండఁ బాయని కుముదములఁ జెండఁ



	 







	తే.	
జరణముల నాశ్రయించినసన్మరాళ, నీడజములపయోభూతి నేలఁగలప

		 ఈ పేజీలో చివరి మార్పు 27 మే 2023న 14:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

